
Wltesku ta’n Mijipjeweye’k Kelpitaqetite’wk 
Kwiluwasultite’wk! Nekemowk apoqnmatmi’tij klo’tmn 
kilu’nu klu’ktn ukjit malqotmk.

Elta’nej ta’n na 
amali-alta’mk elt na 
Kwiluwasultite’wk 
ukjit kinu’tmasultinew 
me’! 



Kasiptina’simk na maw-klu’lk ukjit 
jikleywan mejiko’ltijik ta’n na kilu.

Kaqisk kasiptina’sitsk keskmna’q aqq 
ta’n tujiw sama’tu’n mijipjewey.



Ta’n Kwiluwasultite’wk amskwesewey 
anqita’jik na ta’n kina’matnuo’kuo’mry 
etlatalultimk! Pejira’jik ukjit kjijitunew msit 
nuji-kina’masultijik na mesnmi’tij kelpitasik, 
tajike’k mijipjewey.

Kiskuk tel-lukwemk: 
Kinu’tmasi ta’n tl-klo’tsk 
mijipjewey kelpitasik 
elt ta’n ne’w nuta’ql: 
Waqma’te’n, Tepkisa’te’n, 
Wissukwa, aqq Teka’te’n.



Waqma’te’n! 
Miamujpa siawi-waqme’k 
kitk kpitnn aqq etekl kito’qu 
waqma’tu’n kulaman 
mijipjewey siawi-klu’lk.



Tepkisa’te’n! 
Jikla’l nme’j aqq eske’k wius ta’n minijkl aqq nipi’juwikewe’l 

etekl ukjit siawi-klpitmn mijipjewey.



Wejku’waq, ta’n Mijipjeweye’k Kelpitaqetite’wk Kwiluwasultite’wk 
emittukwatmi’tij na utaney wissukwamkewey ta’n mimajuinu’k na 
mawita’jik ukjit wissukwutinew ukjit msit utan.

Ta’n Mijipjewey Kelpitasik Iloqaptaqetite’wk ankama’titl 
teka’tikete’wel aqq mijipjeweyo’kuo’m ukjit nmitunew 
mijipjewe’l na masqwa’tasikl ta’n waqme’k aqq wisuna’tasik 
pekle’wk. Ula siaw klu’lk aqq kelo’tm ta’n 
mejike’k aqq jujijk.



Wissukwa! 
Ta’n Kwiluwasultite’wk na miamujpa kejitu’tij 
mijipjewey Tetpaqi-wissukwatasik. Ewe’wut 
mijipjeweyey telpitekewey na ta’n maw-klu’lk 
tel-lukwemk ukjit kjijitun na kelu’lk malqotmn.



Teka’te’n! Etekl mijipjewe’l Nuta’ql 
siawi-pitektn teka’tikete’wiktuk ukjit 
siawi-klpitmn we’kayiw wissukwatasik 
aqq esmuwetasik.

Telamu’kipnikl esmie’kl 
nuta’q pija’tasiktn 
teka’tikete’wiktuk elt, 
kulaman siawi-klu’kl 
ukjit malqotmkl! 



Ta’n wikimk, sispapate’n minijkl aqq 
nipi’juwikewe’l, waqme’ktij ta’n ke’kwa’tmk 
koqoey, aqq klpite’n 
masqwa’tasik mijipjewey.

Msit wen 
kisi-apoqnmattew 
mijipjewey klpitasiktn!



Msit kinu Kisi-Mijipjeweyey 
Kwiluwasite’wewitsk ta’n tujiw majulkwatmn 
kelu’lkl mijipjewey.

Kjijitutsk na mikwite’tmn na 
majulkwatmn ula elkusuwasikl, 
wiaqiw ma’wt elt

Waqma’tmk

tepkisa’tmk

Wissukwatmk

aqq Teka’tmk

mnaqaj ta’n tujiw 
ketapskenmk mijipjewey 
ukjit klpitmn klo’tasiktn aqq 
naqa’tun ki’l aqq ta’n 
kesaljik ksnukwutinew.



Nike’ na ta’n Mijipjeweye’k Kelpitaqetite’wk Kwiluwasultite’wk 
na kaqi-kisa’tu’tijek kwiluwasultimkeweyek wktlukwaqnuwowek, 
nuta’q na aknutmn na e’tasiw etek elta’snik ukjit klo’tmnew ta’n 

mijipjewey kelpitasik!



Maw-klu’lk aknutmaqn! Wela’liek msit wen 
ukjit apoqnmuiek, msit wisukwamkewe’l na 
kelpitasikl aqq waqme’kl.

Welta’suwalulnek! 
Kisi-kina’masinek ta’n 
tli-apoqnmuatsk 
klpituan ki’l utanm, 
nkutey nike’ 
Mijipjeweyey Kelpiteket 
Kwiluwasite’w.

Ki’l Nike’ kisi Mijipjeweyey Kelpiteket Kwiluasite’ewietsk elt!

Mijipjeweyey 
Kelpiteket Kwiluwasit 

te’n taqoey kisi kina’masin ukjit mijipjeweyey kelpiteket 
iloqaptikete’wewien ula ta’n wi’katikniktuk.

Weji-mimajultimk Msit Tajikeyimk Kela’qa’taqetite’wk 
(EPHOS) apoqnmuan kjijitunew na mu poqji-ksnukutiwek 
wejiaq malqotmk suklekaq mijipjewey. Nkutey Pilewe’l 
Kwiluwasultite’wk, iloqaptmi’titl etekl nkutey etlatalmkl, 
utankewo’kuo’ml, kina’matnuo’kuo’ml aqq jel wenji’kuo’ml.

Ma’wt elt apoqnmatmi’tij ekina’mua’tijik ta’n tel-naqa’tmk 
ksnukwaqn wejiaq mijipjeweyiktuk wejiaq ta’n waqmo’tmkl 
aqq kelpitmkl etekl.

Ukjit me’ ewikasik ta’n Weji-mimajultimk Msit Tajikeyimk 
Kwiluasite’w we’we’n Ninen QR ewikasik pkewe’k (Etek na 
Aklasie’wiktuk aqq Wenjuiktuk pasik).

